
Монгол Улсын Их Хурлын 2022 оны ээлжит бус чуулганы Эдийн засгийн байнгын хорооны 08 дугаар сарын 30-ны өдөр /Мягмар гараг/-ийн 

хуралдааны товч тэмдэглэл


Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн хүрэлцэн ирж, 63.2 хувийн ирцтэйгээр хуралдаан 16 цаг 55 минутад Төрийн ордны “Их эзэн Чингис хаан” танхимд эхлэв. 


Томилолттой: Д.Батлут, Ж.Бат-Эрдэнэ, Б.Энхбаяр;
 
Чөлөөтэй: Д.Бат-Эрдэнэ, Ц.Даваасүрэн, Ч.Хүрэлбаатар;

Эмнэлгийн чөлөөтэй: Т.Аюурсайхан. 
Нэг.Байнгын хорооны даргыг сонгох тухай 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Улсын Их Хурлын гишүүн, Улсын Их Хурал дахь Монгол Ардын намын бүлгийн дэд дарга Х.Булгантуяа Улсын Их Хурлын гишүүн Ц.Цэрэнпунцагийг Байнгын хорооны даргад нэр дэвшүүлж байгаа талаар танилцуулав. 


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт гараагүй болно. 

Улсын Их Хурлын гишүүн М.Оюунчимэг үг хэлэв.


Ж.Ганбаатар: Эдийн засгийн байнгын хорооны даргаар Улсын Их Хурлын гишүүн Цэдэндамбын Цэрэнпунцагийг сонгохыг дэмжье гэсэн санал хураалт явуулъя.


Зөвшөөрсөн:
10

Татгалзсан:

  2

Бүгд:


12

83.3 хувийн саналаар дэмжигдлээ. 
Байнгын хорооноос гарах санал, дүгнэлтийг Улсын Их Хурлын гишүүн Х.Булгантуяа Улсын Их Хурлын чуулганы нэгдсэн хуралдаанд танилцуулахаар тогтов.
Байнгын хорооны хуралдаанаар 1 асуудал хэлэлцэв.

Хуралдаан 07 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 17 цаг 02 минутад өндөрлөв.
Тэмдэглэлтэй танилцсан:

ЭДИЙН ЗАСГИЙН БАЙНГЫН 

ХОРООНЫ ДАРГА






Ж.ГАНБААТАР


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




П.МЯДАГМАА

МОНГОЛ УЛСЫН ИХ ХУРЛЫН 2022 ОНЫ ЭЭЛЖИТ БУС ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 08 ДУГААР САРЫН 30-НЫ ӨДӨР

 /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Ганбаатар: Байнгын хорооны гишүүдийн ирц хангалттай хүрсэн байна. Өнөөдрийн Байнгын хорооны хуралдааныг эхэлье. Байнгын хорооны хуралдаанаар хэлэлцэх асуудлыг танилцуулъя. 
Байнгын хорооны даргыг сонгох тухай асуудал хэлэлцэнэ. 

Хэлэлцэх асуудалтай холбоотой өөр саналтай гишүүн байна уу? Алга байна. Байнгын хорооны даргыг сонгох тухай асуудлыг хэлэлцэж эхэлье. Монгол Ардын намын бүлгийн дарга Тогтохсүрэн дарга байхгүй байна. 

Бүлгийн дэд дарга Булгантуяа даргыг танилцуулга хийхийг урья. Булгантуяа гишүүний микрофоныг өгье. 

Х.Булгантуяа: Улсын Их Хурлын дэгийн тухай хуулийн 26.1.3-ын дагуу Улсын Их Хурал дахь Монгол Ардын намын бүлгээс Эдийн засгийн байнгын хорооны даргад Цэдэндамбын Цэрэнпунцаг гишүүнийг нэр дэвшүүлж байна. Цэрэнпунцаг гишүүн 1988 онд Завхан аймгийн 1 дүгээр дунд сургуулийг төгссөн. 1997 онд Шинжлэх ухаан технологийн их сургуулийн Механик инженерийн сургууль, 2013 онд АНУ-ын Домниканы Их сургуулийн Бизнесийн удирдлагын магистер зэрэгтэй. 1991 оноос Жем групп, 2005-2010 онд Жи Мобайл компанийн ТУЗ-ийн дарга, 2008-2016 онд  ДДЭШТВ-ийн үүсгэн байгуулагч ТУЗ-ийн дарга, 2008 оноос Жем ХХК-ийн үүсгэн байгуулагч, 2013 оноос SBS ТV ХХК-ийн үүсгэн байгуулагч, зөвлөх, 2018 оноос Хужирт тур ХХК-ийн ТУЗ-ийн дарга, 2020 оноос Монгол Улсын Их Хурлын гишүүн, Эдийн засгийн байнгын хорооны гишүүнээр ажиллаж ирсэн. 
Ж.Ганбаатар: Байнгын хорооны даргыг сонгох тухай асуудалд өөр саналтай гишүүн байна уу. Өөр саналтай гишүүн алга байна. 

Нэр дэвшигчээс асуух асуулттай гишүүд байна уу, Алга байна. Үг хэлэх гишүүд байна уу? 

Оюунчимэг гишүүнээр тасаллаа. Оюунчимэг гишүүн үг хэлье. 

М.Оюунчимэг: Юуны өмнө Эдийн засгийн байнгын хороо бол маш чухал Байнгын хороо. Би одоо 2016 оноос хойш өнөөдрийг хүртэл энэ Эдийн засгийн байнгын хороон дээр ажиллаж байгаа. Сая ковид, ковидын дараах нөхцөл байдал, эдийн засаг маш амаргүй байгаа энэ үед манай Эдийн засгийн байнгын хорооны даргыг манай Ганбаатар дарга маань 2019 оноос хойш маш сайн удирдаж явсан. Юуны өмнө Ганбаатар даргадаа бас баярлалаа гэж хэлээд би олон чухал хуулиуд дээрээс нь Монголбанкны нөхцөл байдал, үнэ ханш, эдийн засгийн чиглэлээр авах арга хэмжээ тэгээд хэрэгжилт энэ тэрд нь бол Байнгын хороо үнэхээр сайн шахаж ажилласан. Тэгээд сайд болоод явж байгаа цаашдын ажилд нь амжилт хүсье гэж бодож байна. 

Тэгээд би намын бодлогоор Эдийн засгийн байнгын хорооны даргаар нэр дэвшиж орж ирсэнд чинь бас татгалзсан. Тийм учраас Цэрэнпунцаг гишүүндээ амжилт хүсье. Энэ бол маш хариуцлагатай Байнгын хороо шүү өмнөх даргын түвшинд түүнээс илүү гаргаж ажиллах эдийн засгийн нөхцөл байдал өөрөө бол маш амаргүй байгаа. Тэгээд энэ бол ирц бүрдүүлэхээс өгсүүлээд улс орны чиглэлээр эдийн засгийн том бодлогыг авч явахад үнэхээр зангараг, чадал, цаг гээд маш их хариуцлагууд байдаг. Тэгээд энэ бүхнийг бол хийж чадна байх гэж найдаж байна. Тэгээд амжилт хүсье. 


Ж.Ганбаатар: Оюунчимэг гишүүндээ баярлалаа. Бид нэг үеийн бас Байнгын хороодуудыг толгойлж байсан. Тэгээд сайхан хамтран ажиллаж байсан танд бас амжилт хүсэж баяр хүргэе. Эдийн засгийн байнгын хорооны даргаар Цэдэндамба овогтой Цэрэнпунцагийг нэр дэвшүүлэхийг дэмжье гэсэн саналын томьёоллоор санал хураалт явуулъя. Гишүүд анхааралтай байхыг хүсье. 


Санал хураалт. 


Санал 83.3 хувиар дэмжигдлээ. Байнгын хорооны даргыг сонгох тухай асуудлыг хэлэлцэж дууслаа. 


Байнгын хорооны санал, дүгнэлтийг чуулганы нэгдсэн хуралдаанд Булгантуяа гишүүн танилцуулна. 


Цэрэнпунцаг гишүүнд баяр хүргэе. Амжилт хүсье. 


Хуралдаан өндөрлөлөө. Баярлалаа. 

Дууны бичлэгээс буулгасан:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ                                                  П.МЯДАГМАА

